
Uttale til høyring av detaljplan og søknad om ekspropriasjon og 
førehandstiltreding for nye Kvåle transformatorstasjon - Sogndal kommune 

Viser til høyringsbrev datert 24.10.2024. 
 
Saka gjeld 
Høyringa gjeld detaljplan, søknad om ekspropriasjon og førehandstiltreding for ny Kvåle 
transformatorstasjon. I denne saka uttalar vi oss som forvaltningsmyndigheit for riksveg 5.  
 
Vår uttale 
Vi viser til våre tidlegare uttalar i saka.  
 
Vi har gitt mellombels løyve til avkøyrsle frå rv. 5 for byggeperioden, slik som vist i 
situasjonsplanen som ligg ved høyringa. Det har vore mykje dialog om tilkomst til det nye 
anlegget, og utfordringar knytt til permanent tilkomst som ikkje er avgjort. I detaljplanen for 
anlegget skriv Sygnir at Sogndal kommune må sikre tilstrekkeleg beredskapsveg viss 
eksisterande tilkomst blir stengt. Dette forholdet bør bli nærmare vurdert før behandling av 
detaljplanen. Vi har lagt til grunn at det finns ein alternativ tilkomst via fylkesveg 5614, 
Avsølevegen og kv. 18 over Kvåle bru.  
 
Detaljreguleringsplan for Kvåle barnehage er under arbeid. Planområdet ligg på nordsida av 
rv. 5, og tilkomst barnehagen er planlagt via krysset med Kvålevegen, ca. 50 meter vest for 
eksisterande kryss til Kvåle transformatorstasjon. I detaljreguleringsplanen for ny barnehage 
har vi stilt krav om utbetring av krysset på nordsida av riksvegen. Dette kjem i konflikt med 
eksisterande kryss til transformatorstasjonen. For å realisere nytt kryss til nordsida av rv. 5 
må eksisterande kryss til Kvåle transformatorstasjon bli stengt.  

I gjeldande områdeplan for Campus Sogndal frå 2019 er det regulert eit areal på ca. 21 daa 
til offentleg eller privat tenesteyting. Viss dette området på sikt skal bli utbygd og ha 
tilkomst frå rv. 5, vil det truleg vere behov for utbetring av krysset med Kvålevegen, 
uavhengig av detaljreguleringsplanen for ny barnehage på Kvåle. Vi meiner derfor at Sygnir 
og NVE må legge til grunn at eksisterande kryss mellom rv. 5 og kv. 18 kan bli stengt på 
sikt, og at tilkomst til stasjonen da blir via fv. 5614, Avsølevegen og kv. 18. Viss Sygnir 
meiner denne tilkomsten ikkje er akseptabel, må det bli vurdert andre tilkomstløysingar. Vi 
ønsker ikkje ei ny permanent avkøyrsle frå rv. 5.  
 
Vi minner og om at den mellombelse avkøyrsla skal vere ferdig opparbeidd og godkjent før 
det kan bli sett i gang andre byggearbeid på tomta for ny transformatorstasjon.  
 
Vi minner om at tiltaket krev dispensasjon frå byggegrense etter veglova § 30, og at dette 
må søkast om.  
 
Det er planlagt kryssing av riksvegen med luftleidning. Vi minner om at det også må bli søkt 
om graveløyve for dette tiltaket.  
 
Oppsummert 
Vi meiner tilkomst til ny transformatorstasjon framleis ikkje er godt nok avklara, og ber om 
at NVE tek stilling til om saka er godt nok opplyst før detaljplan blir behandla. Viss Sygnir 
meiner tilkomsten via fv. 5614 Avsølevegen ikkje er akseptabel, må det bli vurdert andre 
tilkomstløysingar. 

